
śrīnārāyaṇakavacham 
 
rājōvācha 

yayā guptaḥ sahasrākṣaḥ savāhān ripusainikān । 

krīḍanniva vinirjitya trilōkyā bubhujē śriyam ॥ 1 ॥ 

 

bhagavaṃ stan mamākhyāhi varma nārāyaṇātmakam । 

yathā'' tatāyinaḥ śatrūn yēna guptō'jayan mṛdhē ॥ 2 ॥ 

 
śrī śuka uvācha 

vṛtaḥ purōhitas tvāṣṭrō mahēndrā yānu pṛchChatē । 

nārāyaṇākhyaṃ varmāha tadihaika manāḥ śṛṇu ॥ 3 ॥ 

 
śrīviśvarūpa uvācha 

dhautāṅghri pāṇi rāchamya sa pavitra udaṅmukhaḥ । 

kṛta svāṅga kara nyāsō mantrābhyāṃ vāgyataḥ śuchiḥ ॥ 4 ॥ 

 

nārāyaṇamayaṃ varma sannahyēd bhaya āgatē । 

daivabhūtātma karmebhyō nārāyaṇamayaf pumān ॥ 5 ॥ 

 

pādayōr jānunō rūrvō rudarē hṛdya thōrasi । 

mukhē śiras yānupūrvyā dōṅkārādīni vinyasēt ॥ 6 ॥ 

 

ōṃ namō nārāyaṇāyēti viparyaya mathāpi vā । 

karanyāsaṃ tataḥ kuryād dvādaśākṣara vidyayā ॥ 7 ॥ 

praṇavādi yakārānta maṅgul yaṅguṣṭha parvasu । 

nyasēd dhṛdaya ōṅkāraṃ vikāra manu mūrdhani ॥ 8 ॥ 

 

ṣakāraṃ tu bhruvōr madhyē ṇakāraṃ śikhayā dishēt । 

vēkāraṃ nētrayōr yuñjyān nakāraṃ sarva sandhiṣu ॥ 9 ॥ 

 

makara mastra muddiśya mantra mūrtir bhavēd budhaḥ । 

sa visargaṃ phaḍantaṃ tat sarva dikṣu vinirdiśēt ॥ 10 ॥ 

 

ōṃ viṣṇavē namaḥ iti ॥ 

ātmānaṃ paraṃam dhyāyēd dhyēyaṃ ṣaṭshaktibhir yutam । 

vidyā tējas tapōmūrti mimaṃ mantra mudāharēt ॥ 11 ॥ 

 
ōṃ harir vidadhyān mama sarva rakṣāṃ 

nyastāṅghri padmaḥ patagēndra pṛṣṭhē । 
darāri charmāsi gadēṣu chāpa- 

-pāśān dadhānō'ṣṭaguṇō'ṣṭabāhuḥ ॥ 12 ॥ 

 
jalēṣu māṃ rakṣatu matsyamūrtih 

yādō gaṇēbhyō varuṇasya pāśāt । 
sthalēṣu māyā vaṭu vāmanō'vyāt 

trivikramaḥ khē'vatu viśvarūpaḥ ॥ 13 ॥ 

 
durgēṣ vaṭav yāji mukhādiṣu prabhuḥ 

pāyān nṛsiṃhō'sura yūthapāriḥ । 
vimuñchatō yasya mahāṭṭahāsaṃ 

diśō vinēdur nyapataṃś cha garbhāḥ ॥ 14 ॥ 

rakṣatvasau mādhvani yajna kalpaḥ 

svadaṃṣṭra yōnnīta dharō varāhaḥ । 
rāmō'drikūṭēṣ vatha vipravāsē 

salakṣmaṇō'vyād bharatāgrajō' smān ॥ 15 ॥ 

 
māmugra dharma dakhilāt pramādād 

nārāyaṇaf pātu naraścha hāsāt । 
dattast vayōgā datha yōganāthaḥ 

pāyād guṇēśaḥ kapilaḥ karmabandhāt ॥ 16 ॥ 

 
sanatkumārō'vatu kāmadēvād 

hayāsheershō māṃ pathi dēva hēlanāt । 
dēvarṣi varyaḥ puruṣārcha nāntarāt 

kūrmō harir māṃ nirayā daśēṣāt ॥ 17 ॥ 

 
dhanvantarir bhagavān pāt vapathyād 

dvandvād bhayād ṛṣabhō nirjitātmā । 
yajñaścha lōkā davatāj janāntād 

balō gaṇāt krōdha vaśā dahīndraḥ ॥ 18 ॥ 

 
dvaipāyanō bhagavā napra bōdhād 

buddhastu pāṣaṇḍa gaṇāt pramādāt । 
kalkiḥ kalēḥ kāla malāt prapātu 

dharmāvanā yōru kṛtāvatāraḥ ॥ 19 ॥ 

 
māṃ kēśavō gadayā prātaravyād 

gōvinda āsaṅgava mātta vēṇuḥ । 

nārāyaṇaḥ prāhṇa udāttaśaktih 

madhyan dinē viṣṇu rarīndra pāṇiḥ ॥ 20 ॥ 

dēvō'parāhṇē madhuhōgra dhanvā 

sāyaṃ tridhāmāvatu mādhavō mām । 
dōṣē hṛṣīkēśa utārdharātrē 

niśītha ēkō'vatu padmanābhaḥ ॥ 21 ॥ 

 
śrīvatsa dhāmā para rātra īśaḥ 

pratyuṣa īśō'sidharō janārdanaḥ । 
dāmōdarō'vyā danusandhyaṃ prabhātē 

viśvēśvarō bhagavān kālamūrtiḥ ॥ 22 ॥ 

 
chakraṃ yugāntānala tigma nēmi 

bhramat samantād bhagavat prayuktam । 
dandagdhi dandagdh yari sainya māśu 

kakṣaṃ yathā vāta sakhō hutāśaḥ ॥ 23 ॥ 

 
gadē'śani sparśana visphuliṅgē 

niṣpiṇḍhi niṣpiṇḍhyajita priyāsi । 
kūṣmāṇḍa vaināyaka yakṣa rakṣō 

bhūta grahāṃś chūrṇaya chūrṇayārīn ॥ 24 ॥ 

 
tvaṃ yātudhāna pramatha prēta mātṛu 

piśācha vipra graha ghōra dṛṣṭīn । 
darēndra vidrāvaya kṛṣṇa pūritō 

bhīma svanō'rēr hṛdayāni kampayan ॥ 25 ॥ 

tvaṃ tig madhārāsi varāri sainyam 

īśa prayuktō mama chindhi chindhi । 
chakṣūṃṣi charman śata chandra chādaya 

dviṣā maghōnāṃ hara papa chakṣuṣām ॥ 26 ॥ 

yannō bhayaṃ grahēbhyō'bhūt kētubhyō nṛbhya ēva cha । 

sarīsṛpēbhyō daṃṣṭribhyō bhūtēbhyō'hobhya ēva cha ॥ 27 ॥ 

 

sarvāṇ yētāni Bhagavan nāmarūpāstra kīrtanāt । 

prayāntu saṅkṣayaṃ sadyō yē naḥ śrēyaḥ pratīpakāḥ ॥ 28 ॥ 

 

garuḍō bhagavān stōtra stōpaś chandōmayaḥ prabhuḥ । 

rakṣat vaśēṣa kṛchchrēbhyō viṣvaksēnaḥ svanāmabhiḥ ॥ 29 ॥ 

 

sarvāpadbhyō harēr nāma rūpa yānāyudhāni naḥ । 

buddhīndriya manaḥprāṇān pāntu pārṣada bhūṣaṇāḥ ॥ 30 ॥ 

 

yathā hi bhagavā nēva vastutaḥ sadasachcha yat । 

satyē nānēna naḥ sarvē yāntu nāśa mupadravāḥ ॥ 31 ॥ 

 

yathaikātmyā nubhāvānāṃ vikalpa rahitaḥ svayam । 

bhūṣaṇāyudha liṅgākhyā dhattē śaktīḥ svamāyayā ॥ 32 ॥ 

 

tēnaiva satya mānēna sarvajñō bhagavān hariḥ । 

pātu sarvaiḥ svarūpair naḥ sadā sarvatra sarvagaḥ ॥ 33 ॥ 

vidikṣu dikṣūrdhva madhaḥ samantāt 

antar bahir bhagavān nārasiṃhaḥ । 
prahāpayal lōkabhayaṃ svanēna 

svatējasā grasta samasta tējāḥ ॥ 34 ॥ 

maghavan nida mākhyātaṃ varma nārāyaṇātmakam । 

vijēṣyasya ñjasā yēna daṃśitō'sura yūthapān ॥ 35 ॥ 

 

ētad dhārayamāṇastu yaṃ yaṃ paśyati chakṣuṣā । 

padā vā saṃspṛśēt sadyaḥ sādhvasāt sa vimuchyatē ॥ 36 ॥ 

 

na kutaśchidbhayaṃ tasya vidyāṃ dhārayatō bhavēt । 

raja dasyu grahādibhyō vyādhyādibhyaścha karhichit ॥ 37 ॥ 

 

imāṃ vidyāṃ purā kaśchit kauśikō dhārayan dvijaḥ । 

yoga dhāraṇayā svāṅgaṃ jahau sa maru dhanvani ॥ 38 ॥ 

 

tasyōpari vimānēna Gandharva pati rēkadā । 

yayau chitrarathaḥ strībhir vṛtō yatra dvijakṣayaḥ ॥ 39 ॥ 

 

gaganānnyapatat sadyaḥ savimānō hyavāk shirāḥ । 

sa vālakhilya vachanād asthīn yādāya vismitaḥ । 

prāpya prāchyāṃ sarasvatyāṃ snātvā dhāma sva manvagāt ॥ 40 ॥ 

 
śrī śuka uvācha 

ya idaṃ śṛṇuyātkālē yō dhārayati chādṛtaḥ । 

taṃ namasyanti bhūtāni muchyatē sarvatō bhayāt ॥ 41 ॥ 

ētāṃ vidyāmadhigatō viśvarūpāch chatakratuḥ । 

trailōkya lakṣmīṃ bubhujē vinirjitya mṛdhē'surān ॥ 42 ॥ 

 
iti shreenarayana kavacha stotram sampoornam 


